
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্বৰ্গীয় অশ্বিনীকুমার দত্ত।
বরিশালবাসী-বরিশালবাসী কেন, সমগ্ৰ বঙ্গবাসী যাহাকে দেবতার ন্যায় শ্রদ্ধা ভক্তি করিতেন, র্যাহার শিক্ষা-দীক্ষায় অনুপ্রাণিত হইয়া ছাত্ৰগণ জাতীয় ভাবে উদ্বুদ্ধ হইয়াছিল, বাঙ্গালার জাতীয় যজ্ঞের সেই হোতা স্বৰ্গীয় অশ্বিনীকুমার দত্ত মহাশয়ের পৈতৃক বাসভূমি বরিশাল জেলার বাটাজোড় গ্রামে। এই গ্রামের প্ৰসিদ্ধ দত্ত-বংশে অশ্বিনীকুমার জন্মগ্রহণ করেন। মহারাজ “আদিশূর দত্ত-বংশীয়দিগকে বাসের জন্য এই গ্রামখানি দান করেন। পুরুষোত্তম দত্তের বংশধর নারায়ণ দত্ত মহারাজ লক্ষ্মণ সেনের রাজত্ব কালে বৈদেশিক সচিব বা “মহাসন্ধিবিগ্রহিক’-পদে অধিষ্ঠিত ছিলেন। অশ্বিনীকুমার এই নারায়ণ দত্তের বংশ-সভূত। অশ্বিনীকুমারের পিতা ব্ৰজমোহন দত্ত মহাশয়। ১৭৪৭ শকাব্দের ৩রা আশ্বিন রবিবার বাটাজোড় গ্রামে জন্মগ্রহণ করেন । তিনি কলিকাতা সুপ্রীম কোর্টের উকিল ছিলেন। ১৮৪৯ খ্ৰীষ্টাব্দে ব্ৰজমোহন মুনসেফ-পদে নিযুক্ত হন। মুনসেফ হইবার পর তিনি স্বনামখ্যাত ব্যারিষ্টার মিঃ মনোমোহন ঘোষ ও লালমোহন ঘোষের ভাগিনেয়ী প্ৰসন্নময়ীকে বিবাহ করেন। ১৮৫৬ খ্ৰীষ্টাব্দের ২৫শে জানুয়ারী এই প্ৰসন্নময়ীরই গর্ভে অশ্বিনীকুমারের জন্ম হয়। তখন ব্ৰজমোহন লাউকাঠি চৌকিতে (বৰ্ত্তমান পটুয়াখালী মহকুমা ) মুন্নেসাফী করিতেন এবং তঁহারই চেষ্টায় পটুয়াখালি মহকুমা প্রতিষ্ঠিত হয়। ব্ৰজমােহন এই নবনিৰ্ম্মিত মহকুমায় একাধারে মুনসেফী, ডেপুটী ম্যাজিষ্ট্রেটী ও কালেক্টরী এই তিন কাজ করিতেন।
অতঃপর ব্ৰজমোহন কৃষ্ণনগরে বদলী হইয়া তথাকার ছোট আদালতের জজ হন। ব্ৰজমোহন অতীব ধাৰ্ম্মিক ছিলেন। তৎপ্ৰণীত

		 এই পাতা শেষ সম্পাদিত হয়েছে ১০:৩৩টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

